DEPUTACION MUSEO
PONTEVEDRA fm PONTEVEDRA

RESOLUCION PRESIDENCIAL

EXPEDIENTE | 2021051682
ASUNTO CONVENIO DE COLABORACION ENTRE O CONCELLO DE PONTEVEDRA E A

DEPUTACION DE PONTEVEDRA PARA A CESION DE USO QUE PERMITA A
CONSOLIDACION, RESTAURACION E INTERCONEXION ACCESIBLE A
TRAVES DO SUBSOLO DOS EDIFICIOS CENTRAIS DO MUSEO DE
PONTEVEDRA.

TRAMITE Aprobacién do Convenio

SME/pmd

A Presidencia, en uso das facultades que lle confire a normativa local vixente, dita a seguinte
Resolucién:

O Museo de Pontevedra, de titularidade da Deputacién de Pontevedra, é un dos museos mais
sobranceiros de Galicia e unha institucién de gran relevancia para a cidade de Pontevedra,
con proxeccion e alcance moito mais alé do termo municipal e do territorio provincial.

Ao longo da sua dilatada historia, o Museo de Pontevedra foi incorporando diferentes
edificios para atender as sUas crecentes necesidades ata acadar os seis inmobles que lle
proporcionan a sula configuracién actual: Ruinas de San Domingos, Castro Monteagudo, Garcia
Florez, Sarmiento, Fernandez Lopez e Castelao. Deles, tanto os dous edificios primixenios
como o que acolle ao diferente persoal técnico e espazo de almacenaxe, na rda Pasanteria,
presentan importantes disfunciéns que limitan o seu correcto funcionamento.

Asi, os edificios Castro Monteagudo e Garcia Flérez perderon a sua aptitude para ter un uso
expositivo e atdpanse nestes intres pechados ao publico pola sua obsolescencia e deterioro
debido ao paso do tempo. Asi mesmo, o Edificio Ferndndez Lépez ainda que esta operativo,
presenta un conxunto de limitaciéns e deficiencias que obrigan, tamén, a sua rehabilitacién
para o mellor cumprimento das sudas funcions.

De maneira individualizada cada un dos tres edificios antes mencionados presentan, hoxe,
unha complexa adaptacion ao uso museistico e mesmo dificultades para cumprir as esixencias
actuais para este tipo de equipamentos pola sua configuracion e as limitadas superficies utiles
dispoiibles. A necesidade de dispor de espazos para instalar os controis de acceso e as
instalacidons de climatizacion e seguridade, a esixencia de garantir a plena accesibilidade
universal e de facilitar a comunicacion horizontal e vertical, a debilidade estrutural dos

forxados, e a obriga de cumprir as demais esixencias normativas, introducen importantes
limitacions para o aproveitamento dos edificios nas suas condicidns actuais. Atopamonos pois
ante a situacion de que os edificios centrais do Museo de Pontevedra, que son a base da sua
imaxe icénica, serian na actualidade de dificil adaptacién ao uso museistico previsto, agds que
se adopten soluciéns novidosas que permitan devolverlle a sia funcionalidade como museo
coas condicions hoxe esixibeis a este tipo de espazos.

Para garantir a optima operatividade dos edificios e dar satisfaccion 4@ normativa sobre
accesibilidade resulta imprescindible conectalos. A alternativa de facer esta conexidn aérea
presenta evidentes problemas. Dun lado, de accesibilidade, dada a diferencia de cota de
rasante e de forxados existente entre os tres edificios; doutro, de modificacidon da icénica
imaxe exterior dun conxunto tan caracteristico e identificabel de edificaciéns na contorna da
Praza da Lena, como a que proxectan os edificios Castro Monteagudo e Garcia Fldrez, unidos
actualmente mediante unha solucién que non cumpre a normativa de accesibilidade nin a de
seguranza na proteccion lateral.

Malia que segundo a cartografia do Catastro un treito da rua Garcia Florez figura catastrada a
nome da Deputacién de Pontevedra, unha parte do eido desta actuacidn desenvélvese sobre
espazo municipal destinado a uso publico, en concreto viario, polo que seria necesaria a
desafectacion ou mutacidon do subsolo municipal e cesién por parte do Concello de
Pontevedra & Deputaciéon de Pontevedra das parcelas necesarias para a ampliacion da
edificacidn en planta soto que permitan a buscada conexion entre os tres edificios a través do
subsolo, mantendo a superficie a sua titularidade municipal como ben de dominio e uso
publico do viario municipal.

Para conseguir estes obxectivos, é dicir, a consolidacion, restauracién, posta en valor e
interconexiéon dos edificios Castro Monteagudo, Garcia Flérez e Fernandez Ldpez, a
Deputacién de Pontevedra e o Concello de Pontevedra comprometéronse e asinaron o
2/01/2021 un protocolo de colaboraciéon que verbaliza os compromisos e as lifias de
colaboracién das partes asinantes encamifiadas a impulsar, establecer e contribuir,
conxuntamente, a mellora e racionalizacion do equipamento museistico da cidade de
Pontevedra, en virtude do cal, e de xeito resumido, o Concello de Pontevedra comprométese
a ceder & Deputacién de Pontevedra mediante convenio o uso dos treitos do subsolo das ruas
Sarmiento (30 m2), Pasanteria (225 m2) e Garcia Flérez (100 m2) coa finalidade de que se
poidan acometer as obras necesarias para a conexién a través do subsolo que doten de
accesibilidade e permitan a consolidacidn e rehabilitacién dos tres edificios do Museo de
Pontevedra, denominados Castro Monteagudo, Garcia Flérez e Fernandez Lépez. As

superficies dos treitos de subsolo a ceder, manteran a titularidade municipal, como bens de
uso e dominio publico,

O Concello comprometeuse, asemade, a inmediata posta a disposicidn dos treitos do subsolo
sinalados en favor da Deputacién de Pontevedra, aos Unicos efectos de que, por esta ultima
entidade, se puidesen solicitar e polo Concello autorizar o inicio dos estudos previos e
cautelas, de cardcter xeotécnico, arqueoldxico e de selo caso medioambiental, necesarias
para acreditar a viabilidade do proxecto para realizar as obras necesarias para a conexion a
través do subsolo que doten de accesibilidade e permitan a consolidacion e rehabilitacidon dos
tres referidos edificios do Museo. A posta a disposicién tivo lugar mediante acordo da Xunta
de Goberno local do 23/12/2019, e xa constan executadas as cautelas e estudos previos de
cardcter xeotécnico.

Por ultimo, en virtude do amentado protocolo, iniciouse a modificacién puntual do PEPRICA
que ten por obxecto habilitar o uso do subsolo actualmente destinado a viario asi como as
fichas especificas dos inmobles e, de selo caso o catdlogo de obras, de xeito que se poidan
materializar as intervencidns necesarias tanto no eido dos edificios como no seu subsolo e no
das superficies viarias afectadas consonte ao proxecto de rehabilitacion dos edificios centrais
do Museo de Pontevedra que permita a ampliacién cara ao subsolo, conexién e accesibilidade
das dotaciéns

En base ao exposto, para cohonestar as competencias en materia cultural, museistica e de
posta en valor do patrimonio cultural, da Deputacion provincial e do Concello de Pontevedra,
cos principios que pautan a colaboracidn interadministrativa, dmbalas institucidons deciden
sumar esforzos de colaboracién e acordan subscribir o presente convenio.

Tendo en conta que quedan xustificadas as razéns de oportunidade e o interese publico para
levalo a cabo, en base a razéns competenciais, incluindo a asistencia e cooperacion xuridica,
econdmica e técnica e, en xeral, o fomento e a administraciéon dos intereses particulares da
provincia en materia cultural, de conformidade ao establecido nos artigos 31 e 36 da Lei
7/1985, de 2 de abril.

Tendo en conta que existe a obriga de remitir a informacion sobre o convenio ao Consello de
Contas, en aplicacion ao artigo 53 da Lei 40/2015, de 1 de outubro, de Réxime Xuridico do
Sector Publico (LRXSP) e da suia normativa de desenrolo (Instrucion do Tribunal de Contas-
Resolucién de 2 de decembro de 2016) e R.P. 2017008767, de data 03/05/2017.

Considerando que no expediente de tramitaciéon do convenio figuran os informes favorables
da Xefatura de Xestion do Museo de Pontevedra, o de Secretaria Xeral e o de Intervencion,

RESOLVO
Aprobar o referido convenio co seguinte tenor literal:

“Convenio de colaboracién entre o Concello de Pontevedra e a Deputacién de Pontevedra
para a cesién de uso que permita a consolidacién, restauracién e interconexidn accesible a
través do subsolo dos edificios centrais do museo de Pontevedra

En Pontevedra, na data da sinatura electronica
Reunidos

Dunha parte Maria del Carmen Silva Rego, quen actua no nome e representacion da
Deputacion Provincial de Pontevedra, en virtude do seu cargo como Presidenta deste
organismo e en funcion das atribucions que lle confiren o artigo 34 da Lei 7/1985, de 2 de abril,
reguladora das bases do réxime local, e o artigo 105 da Lei 5/1997, de 22 de xullo, de
Administracion local de Galicia.

Doutra parte Miguel Anxo Ferndndez Lores, quen actua no nome e representacion do Concello
de Pontevedra, en virtude da sua condicion de Alcalde - Presidente da citada Corporacion,
segundo o disposto no artigo 124 da Lei 7/1985, do 2 de abril, requladora das bases de réxime
local, no artigo 61.1 da Lei 5/1997, de administracion local de Galicia e no artigo 41.1 do Real
decreto 2568/1986, do 28 de novembro, polo que se aproba o Regulamento de organizacion,
funcionamento e réxime xuridico das entidades locais.

Actuan D. José Carlos Castineira Pifieiro, en calidade de secretario do concello de Pontevedra
e D. Carlos Cuadrado Romay, en calidade de secretario da Deputacidon de Pontevedra, para dar
fe do acto que se celebra.

Ambalas duas partes actuan nas representacions expresadas e recofiécense con capacidade
para formalizar o presente convenio, con base nos principios de colaboracidon, cooperacion,
coordinacion e eficacia que deben presidir as actuacions das Administracions Publicas, e, de
comun acordo,

Primeiro.- Un dos obxectivos prioritarios da Deputacion de Pontevedra é o fomento e a
difusion da cultura en todas as suas manifestacions, posto que unha sociedade culta é
sinénimo dun pobo vivo, dindmico e forte. A Deputacion de Pontevedra, ven desenvolvendo
actuacions para o fomento da cultura, a través da cooperacion e coordinacion cos Concellos
no obxectivo de garantir unha prestacion axeitada e eficiente dos servizos publicos en todo o
territorio provincial.

Asemade, a Deputacion, ten competencias para a prestacion de servizos publicos de cardcter
supra-municipal consonte ao artigo 36 da Lei 7/85, de 2 de abril, reqguladora das bases do
réxime local (LRBRL) e, nesta labor, ten unha importancia salientable as actividades que
xestiona e desenvolve o Museo de Pontevedra como centro de fomento e divulgacion cultural
que colabora na recuperacion do valioso patrimonio cultural da provincia de Pontevedra.

No que atinxe ao Concello, o artigo 25 da LRBRL e o artigo 80 da Lei 5/1997, do 22 de xullo, de
administracion local de Galicia (LALG) establecen que o municipio, para a xestion dos seus
intereses e no dmbito das suas competencias, pode promover actividades e prestar os servizos
publicos que contribuan a satisfacer as necesidades e as aspiracions da comunidade vecifial e,
exerce, en todo caso, como competencias propias, nos termos da lexislacion estatal e galega,
entre outras materias, as de planeamento, xestion e disciplina urbanistica, actividades e
instalacions culturais ou patrimonio histdrico artistico.

Lémbrase que o art. 7 da Lei 16/1985, do 25 de xufio, do patrimonio histérico espafiol
estabelece que os Concellos cooperardn cos organismos competentes na conservacion e
custodia do Patrimonio Histdrico, o que se concreta na Lei 5/2016, do 4 de maio, do patrimonio
cultural de Galicia, coa determinacion da obriga dos Concellos de protexeren, defenderen,
realzaren e daren a cofiecer o valor cultural dos bens integrantes do patrimonio cultural de
Galicia que radiquen no seu termo municipal.

Segundo.- O Museo de Pontevedra, de titularidade da Deputacion de Pontevedra, é un dos
museos mdis sobranceiros de Galicia e unha institucion de gran relevancia para a cidade de
Pontevedra, con proxeccion e alcance moito mdis alé do termo municipal e do territorio
provincial.-Pola sta importancia, histérica e actual, ambas institucions asinantes tefien o
mdximo interese en dotar ao Museo de Pontevedra das edificacions e instalacions necesarias
para o seu bo funcionamento operativo e para mellorar as suas prestacions.

Terceiro.- Ao longo da sua dilatada historia, o Museo de Pontevedra foi incorporando
diferentes edificios para atender as suas crecentes necesidades ata acadar os seis inmobles
que lle proporcionan a sua configuracion actual: Ruinas de San Domingos, Castro
Monteagudo, Garcia Fldrez, Sarmiento, Ferndndez Ldpez e Edificio Castelao. Deles, tanto os
dous edificios primixenios como o que acolle ao diferente persoal técnico e espazo de
almacenaxe, na rua Pasanteria, presentan importantes disfuncions que limitan o seu correcto
funcionamento.

Asi, os edificios Castro Monteagudo e Garcia Florez perderon a sua aptitude para ter un uso
expositivo e atépanse nestes intres pechados ao publico pola sua obsolescencia e deterioro
debido ao paso do tempo. Asi mesmo, o Edificio Ferndndez Ldpez ainda que estd operativo,
presenta un conxunto de limitacions e deficiencias que obrigan, tamén, a sua rehabilitacion
para o mellor cumprimento das suas funcions.

Cuarto.- De maneira individualizada cada un dos tres edificios antes mencionados presentan,
hoxe, unha complexa adaptacion ao uso museistico e mesmo dificultades para cumprir as
esixencias actuais para este tipo de equipamentos pola stua configuracion e as limitadas
superficies utiles dispofibles. A necesidade de dispor de espazos para instalar os controis de
acceso e as instalacions de climatizacion e seguridade, a esixencia de garantir a plena
accesibilidade universal e de facilitar a comunicacion horizontal e vertical, a debilidade
estrutural dos forxados, e a obriga de cumprir as demais esixencias normativas, introducen
importantes limitacions para o aproveitamento dos edificios nas suas condicions actuais.
Atopdmonos pois ante a situacion de que os edificios centrais do Museo de Pontevedra, que
son a base da sta imaxe iconica, serian na actualidade de dificil adaptacion ao uso museistico
previsto, agds que se adopten solucions novidosas que permitan devolverlle a sua
funcionalidade como museo coas condicions hoxe esixibeis a este tipo de espazos.

Quinto.- Para garantir a dptima operatividade dos tres edificios e dar satisfaccion d normativa
sobre accesibilidade resulta imprescindible conectalos. A alternativa de facer esta conexion
aérea presenta evidentes problemas. Dun lado, de accesibilidade, dada a diferencia de cota de
rasante e de forxados existente entre os tres edificios; doutro, de modificacion da icénica imaxe
exterior dun conxunto tan caracteristico e identificabel de edificacions na contorna da Praza
da Lefia, como a que proxectan os edificios Castro Monteagudo e Garcia Florez, unidos
actualmente mediante unha solucion que non cumpre a normativa de accesibilidade nin a de
seguranza na proteccion lateral.

Sexto.- Despois da andlise de diferentes alternativas, a solucion éptima proposta consiste na
conexion dos tres edificios mediante unha planta de soto que se estenda e ocupe toda a
superficie das parcelas abranguida polos tres edificios e treitos do subsolo das ruas Sarmiento,
Pasanteria e Garcia Florez e espazos publicos existentes entre eles. Esta conexion soterrada
permitiria a continuidade entre os edificios, cumpriria a normativa de accesibilidade e
proporcionaria unha alta funcionalidade ao conxunto, optimizando o seu funcionamento
cunha entrada unica na que se poderia dispor un amplo espazo de recepcion interior, control
de accesos e espazos para instalacions. Por outra banda, posibilitaria tamén a comunicacion
coa parte xa rehabilitada do antigo edificio Ferndndez Ldpez, completando asi a conexion en
todo o rueiro ocupado polo Museo.

Ademais, esta solucion de conexion soterrada entre os tres edificios permitiria manter intacta
a imaxe exterior actual do conxunto, condicion imposta por Patrimonio, que tamén é un
obxectivo compartido polas administracions asinantes.

Sétima.- Malia que segundo a cartografia do Catastro un treito da rua Garcia Fldrez figura
catastrada a nome da Deputacion de Pontevedra, unha parte do eido desta actuacion
desenvdlvese sobre espazo municipal destinado a uso publico, en concreto viario, polo que
seria necesaria a desafectacion ou mutacion do subsolo municipal e cesion por parte do
Concello de Pontevedra ¢ Deputacion de Pontevedra das parcelas necesarias para a
ampliacion da edificacion en planta soto que permitan a buscada conexion entre os tres
edificios a través do subsolo, mantendo a superficie a sua titularidade municipal como ben de

dominio e uso publico do viario municipal.

Esta solucion de conexion soterrada entre os tres edificios estd expresamente habilitada pola
Lei do solo de Galicia e o seu Regulamento que, no desenvolvemento da funcion publica que
representa a actividade e as competencias urbanisticas para organizacion, direccion e control
da ocupacion e utilizacion do subsolo e para determinacion dos seus usos, habilita ao
planeamento que contefia a ordenacion detallada para regular o uso do subsolo dos espazos
de dominio publico coa finalidade de prever a implantacion de infraestruturas e equipamentos,
como acontece neste suposto, polo que a materializacion de tal habilitacion precisard, en todo
caso, dunha modificacion puntual do Plan Especial de Proteccion e Rehabilitacion e
Conservacion Artistica (PEPRICA) do Centro Historico de Pontevedra, declarado BIC, dado que
a sua actual redaccion non prevé entre as suas determinacions esta posibilidade guiada polo
interese xeral da posta en valor das dotacions e monumentos museisticos citados e de
favorecer a accesibilidade universal d cultura e aos equipamentos culturais.

Oitavo.- Para conseguir os obxectivos deste Convenio, é dicir, a consolidacion, restauracion,
posta en valor e interconexion dos edificios Castro Monteagudo, Garcia Fldrez e Ferndndez
Ldpez, a Deputacion de Pontevedra e o Concello de Pontevedra comprometéronse a realizar
todas as xestions con outras administracion e entidades para acadar a colaboracion

econdmica que minorice a carga orzamentaria que se poida derivar e as tramitacions
urbanisticas necesarias.

Noveno.- A tal efecto, Deputacion e Concello asinaron o 2/01/2021 un protocolo de
colaboracion que verbaliza os compromisos e as lifias de colaboracion das partes asinantes
encamifiadas a impulsar, establecer e contribuir, conxuntamente, d mellora e racionalizacion
do equipamento museistico da cidade de Pontevedra, en virtude do cal, e de xeito resumido, o
Concello de Pontevedra comprométese a ceder & Deputacion de Pontevedra mediante
convenio o uso dos treitos do subsolo das ruas Sarmiento (30 m2), Pasanteria (225 m2) e
Garcia Flérez (100 m2) que se grafitan nos planos que se achegan ao protocolo como anexo 1,
coa finalidade de que se poidan acometer as obras necesarias para a conexion a través do
subsolo que doten de accesibilidade e permitan a consolidacion e rehabilitacion dos tres
edificios do Museo de Pontevedra, denominados Castro Monteagudo, Garcia Florez e
Ferndndez Ldpez. As superficies dos treitos de subsolo a ceder, manterdn a titularidade
municipal, como bens de uso e dominio publico,

O Concello comprometeuse, asemade, d inmediata posta a disposicion dos treitos do subsolo
sinalados en favor da Deputacion de Pontevedra, aos unicos efectos de que, por esta ultima
entidade, se puidesen solicitar e polo Concello autorizar o inicio dos estudos previos e cautelas,
de cardcter xeotécnico, arqueoldxico e de selo caso medioambiental, necesarias para acreditar
a viabilidade do proxecto para realizar as obras necesarias para a conexion a través do subsolo
que doten de accesibilidade e permitan a consolidacion e rehabilitacion dos tres referidos
edificios do Museo. A posta a disposicion tivo lugar mediante acordo da Xunta de Goberno
local do 23/12/2019, e xa constan executadas as cautelas e estudos previos de cardcter
xeotécnico.

Por ultimo, en virtude do amentado protocolo, iniciouse a modificacion puntual do PEPRICA
que ten por obxecto habilitar o uso do subsolo actualmente destinado a viario asi como as
fichas especificas dos inmobles e, de selo caso o catdlogo de obras, de xeito que se poidan
materializar as intervencions necesarias tanto no eido dos edificios como no seu subsolo e no
das superficies viarias afectadas consonte ao proxecto de rehabilitacion dos edificios centrais
do Museo de Pontevedra que permita a ampliacion cara ao subsolo, conexion e accesibilidade
das dotacidns. Arestora, e trala sta aprobacion inicial o 19/07/2021, o procedemento de
modificacion puntual do PEPRICA atdpase en fase de informacion publica e oficial.

En base ao exposto, para cohonestar as competencias en materia cultural, museistica e de
posta en valor do patrimonio cultural, da Deputacidn provincial e do Concello de Pontevedra,
cos principios que pautan a colaboracion interadministrativa, dmbalas institucions deciden

sumar esforzos de colaboracion e acordan subscribir o presente convenio con base ds
seguintes,

Clausulas
Primeira.- Obxecto

O presente convenio ten por obxecto pautar as cesions necesarias que desenvolvan as lifias de
colaboracion das partes asinantes encamifiadas a impulsar, establecer e contribuir,
conxuntamente, d mellora e racionalizacion do equipamento museistico da cidade de
Pontevedra, e permitan a rehabilitacion, conexion e dotacion de accesibilidade a través do
subsolo dos edificios Castro Monteagudo, Garcia Flérez e Ferndndez Lopez, previa
modificacion puntual do PEPRICA.

Segunda.- Acordos e obrigas do concello de Pontevedra

Coa sinatura do presente Convenio, o Concello de Pontevedra adopta os seguintes acordos e
adquire as seguintes obrigas para materializar os obxectivos do mesmo:

1. Cede gratuitamente @ Deputacion de Pontevedra o uso dos treitos do subsolo das ruas
Sarmiento (30 m?), Pasanteria (225 m?) e Garcia Flérez (100 m?) que se grafitan nos
planos que se achegan a este convenio como anexo 1, mediante a mutacion demanial
interna e cesion de uso ao abeiro do previsto no artigo 25 e disposicion adicional
segunda da Lei 5/2011, do 30 de setembro, do Patrimonio da Comunidade Auténoma
de Galicia, coa finalidade de que se poidan acometer as obras necesarias para a
conexion a través do subsolo que doten de accesibilidade e permitan a consolidacion e
rehabilitacion dos tres edificios do Museo de Pontevedra, denominados Castro
Monteagudo, Garcia Flérez e Ferndndez Lopez. Agora ben, unha vez rematadas as
obras de reurbanizacion no subsolo que xustifican e motivan a cesion, de existiren
partes do subsolo que non sexan necesarias para os fins da cesion, estas reverterdn ao
Concello coa recepcion das obras. Neste senso, ao rematar as obras de reurbanizacion,
que se pode facer por fases, deixarase constancia das superficies do subsolo cedidas
que foron

2. efectivamente ocupadas polas obras correspondentes e, as que non sexan ocupadas,

reverterdn automaticamente ao Concello, extinguindose a cesion de uso respecto a
esas partes non necesarias.

A ssinatura do presente convenio ten a consideracion de acta de entrega da posesion dos treitos
do subsolo sinalados por parte do concello de Pontevedra a favor da Deputacion de
Pontevedra, podendo esta ultima entidade iniciar os estudos previos e cautelas, de cardcter
xeotécnico, arqueoldxico e de selo caso medioambiental, necesarias para acreditar a
viabilidade do proxecto e da modificacion puntual do PEPRICA que habilite o novo uso do
subsolo e demais actuacions para a boa fin da cesion de uso.

A presente cesion de uso ten un cardcter indefinido mentres que se mantefia o uso do subsolo
aos fins que determinan a cesion, que é permitir a conexion a través do subsolo que doten de
accesibilidade e permitan a consolidacion e rehabilitacion dos tres edificios do Museo de
Pontevedra, denominados Castro Monteagudo, Garcia Florez e Ferndndez Ldpez.

Unha vez rematadas as obras debidamente impermeabilizadas e recibidas ds de
reurbanizacion das ruas polo Concello, o espazo publico en superficie sequird sendo viario de
uso publico municipal a conservar e manter polo Concello, sen prexuizo de que calquera
problema estrutural ou de humidades derivado da deficiente execucion ou calculo estrutural
ou de impermeabilizacion do proxecto, serd responsabilidade e por conta da Deputacion de
Pontevedra como executante das obras, de xeito que o Concello non serd responsable dos
posibles danos que a deficiente impermeabilizacion ou transcurso do tempo poidan causar nas
instalacions do subsolo e que lle corresponde @ Deputacion as obras necesarias para reparar
os danos ocasionados, manter en perfecto estado a impermeabilizacion e para conservacion e
mantemento desas condicions.

2. Comprométese a impulsar a tramitacion do instrumento de modificacion do PEPRICA
encargado pola Deputacion ata a sua aprobacion definitiva, no prazo o mdis breve posible e
coa madxima dilixencia.

3. Asume tamén o compromiso de axilizar a tramitacion da autorizacion das cautelas
arqueoldxicas, necesarias para discernir, con cardcter previo d redaccion definitiva do
proxecto, a viabilidade do pretendido asi coma as autorizacions sectoriais precisas. Tamén o
de axilizar a tramitacion e concesion da licenza para a rehabilitacion e ampliacion no subsolo
dos edificios centrais do Museo de Pontevedra, unha vez presentada a solicitude e proxecto
pola Deputacion.

Terceira.- Acordos e obrigas da Deputacion de Pontevedra

A Deputacion de Pontevedra, coa sinatura do presente Convenio, adopta os acordos e asume
as obrigas seguintes:

1. Acepta a cesion gratuita de uso de cardcter indefinido e a entrega da posesion da superficie
do subsolo de via publica sinalada na cldusula sequnda 1. do presente convenio, nas condicions
que se sinalan nesa estipulacion e comprométese a destinar os bens cedidos para as
finalidades expresadas na devandita cldusula con automdtica reversion das cesions de uso das
superficies non necesarias para as fins do convenio.

2. Comprométese d redaccion do proxecto ou proxectos de rehabilitacion e ampliacion e
comunicacion soterrada dos edificios Castro Monteagudo, Garcia Fldrez e Ferndndez Lopez,
asi como cantos traballos e estudios previos sexan precisos para a redaccion do proxecto ou
proxectos.

3. Obrigase a asumir o procedemento de adxudicacion das obras de rehabilitacion dos edificios
centrais, asi como a sua direccion e recepcion.

Cuarta.- Financiamento.

A Deputacion de Pontevedra asumird o financiamento da redaccion e execucion dos proxectos
construtivos e de rehabilitacion dos edificios centrais, obxecto do presente convenio, sen
prexuizo de comprometerse a levar a cabo as xestions con outras administracions e entidades
para acadar a colaboracion econdmica que poida minorar a carga orzamentaria que se derive.

Tamén asumird o financiamentos da totalidade dos estudos previos e cautelas arqueoloxicas
ou de outra indole que sexan preceptivas e da redaccion dos diferentes documentos que
integran o instrumento urbanistico para modificacion puntual do PEPRICA.

O abono das taxas, gravames e impostos derivados das actuacions referidas neste convenio
serdn asumidas pola Deputacion Provincial segundo o establecido legalmente.

Quinta.- Natureza xuridica, entrada en vigor, vixencia e prérroga do convenio

Dado o seu contido e natureza, este convenio administrativo rexerase -ademais de polo
disposto na Lei 40/2015, de 1 de outubro, de réxime xuridico do sector publico- pola normativa:
urbanistica, de proteccion do patrimonio cultural e pola reguladora do patrimonio das
administracions publicas e, especificamente, pola normativa reguladora dos bens das
entidades locais e demais normativa aplicable. Neste senso, observa os requisitos da

lexislacion de réxime xuridico do sector publico e do réxime local, ademais da reguladora do
patrimonio das administracions publicas e, especificamente, da normativa reguladora dos

bens das entidades locais, plasmados nos correspondentes expedientes que se tramitan en
dmbalas Administracion.

Xa que logo, o presente convenio ten natureza administrativa, xa que ten o contido de
convenio de colaboracion administrativa de cardcter patrimonial.

Por tal motivo, o convenio entrard en vigor e serd efectivo o dia da sua sinatura e a sua vixencia
estenderase ata a finalizacion das obras obxecto do presente convenio ou, en todo caso, ata o
transcurso de catro anos dende a data da sua sinatura.

No caso de que, por motivos xustificados, as obras do presente convenio non estivesen
rematadas cando finalice o prazo de vixencia, poderase poderd prorrogarse coa conformidade
expresa das partes asinantes.

Sexta.- Reversion

As cesions realizadas polo Concello de Pontevedra en favor da Deputacion de Pontevedra
tefien un uso finalista. Salvo que se acorde outra finalidade de comun acordo, serd motivo de
reversion a perda da finalidade e usos para as que foron cedidas.

As obras de reurbanizacion e as correspondentes actas de recepcion, poderdn facerse en fases
ou por ruas. En todo caso, en cada acta de recepcion deixarase constancia tamén das
superficies do subsolo cedidas que foron efectivamente ocupadas polas obras
correspondentes, con determinacion expresa da automadtica reversion ao Concello das cesions
de uso realizadas, respecto daquelas superficies dos subsolo que non fose necesario ocupar
para a materializacion dos obxectivos do Convenio.

Sétima.- Comision de seguimento e control

Para o sequimento e control do cumprimento do presente convenio , asi como para aclarar as
dubidas que suscite a sua interpretacion, constituese unha Comision de Seguimento da que
forman parte a presidenta, o alcalde ou persoas en quen deleguen, o Secretario da Deputacion
de Pontevedra e o secretario do concello de Pontevedra, ou persoas en quen deleguen e un
representante técnico de cada Administracion.

As suas funcions, entre outras, serdn as seguintes:

1. Impulsar e avaliar o cumprimento do presente convenio, propofiendo as actuacions que
se consideren precisas.

2. Propoier a interpretacion, en caso de dubida, do contido do mesmo.

3. Encaso de que xurdiran controversias na aplicacion do convenio, propofer ds partes a
resolucion das mesmas.

Esta comision reunirase dentro do prazo de tres dias, a contar dende a peticion expresa
realizada por calquera delas.

Oitava.- Causas de resolucion.

O convenio extinguirase polo cumprimento das actuacions que constitien o seu obxecto ou
por incorrer en causa de resolucion.

Serdn causas de resolucion:
2.- O transcurso do prazo mdximo de vixencia do convenio.
2.- O acordo undnime dos asinantes.
2.- O incumprimento das obrigas e compromisos asumidos por parte dalgun dos asinantes.

Neste caso, notificarase & parte incumpridora un requirimento para que, no prazo que se
sinale, cumpra coas obrigas ou compromisos que se consideran incumpridos. Este
requirimento serd comunicado tamén 06s responsables da Comision de Seguimento e Control.

Se, transcorrido o prazo indicado no requirimento, persistira o incumprimento a parte que o
dirixiu notificard d outra parte a concorrencia de causa de resolucion e entenderase resolto o
convenio. A resolucion do convenio por esta causa poderd dar lugar a indemnizacion dos danos
e perdas causados.

9.- Por decision xudicial declaratoria da nulidade do convenio.

9.- Por calquera outra causa distinta das anteriores prevista no convenio ou en calquera outra
normativa aplicable.

Novena.- Xurisdicion

As partes comprométense a resolver de xeito amigable calquera desacordo que poida xurdir
no desenvolvemento do presente convenio a través da comision de seguimento. De persistir a
diverxencia, as partes someteranse d xurisdicion contencioso-administrativa da cidade de
Pontevedra en orde d resolucidn de conflitos sobre a interpretacion e cumprimento do presente
convenio.

E en proba de conformidade con todo o anterior, asinan o presente convenio de xeito
electronico e a un sé efecto, na data indicada ao inicio.

A Presidenta de Deputacion O Alcalde do Concello de Pontevedra
Asdo.- M2 del Carmen Silva Rego Asdo.- Miguel A. Ferndndez Lores

O Secretario Xeral da Deputacion de O Secretario do Concello de Pontevedra
Pontevedra

Asdo.- Carlos Cuadrado Romay Asdo.- José Carlos Castifieira Pifieiro

Contra este acordo, que pon fin & via administrativa, poderase interpofier un recurso potestativo de reposicion
ante a Presidencia, no prazo dun mes para partir do dia seguinte ao da sua notificaciéon ou publicacion (artigos
112 e 124 da Lei 39/2015, do 1 de outubro, do procedemento administrativo comdn das administracions
publicas) ou ben, directamente, un recurso contencioso-administrativo perante o xulgado do Contencioso-
Administrativo de Pontevedra, no prazo establecido no artigo 46 da Lei 29/1998, do 13 de xullo, reguladora da
xurisdicidon contencioso-administrativa. Todo iso sen prexuizo de que se poida utilizar calquera outro recurso que
se estime conveniente.

Asinado dixitalmente na data que figura ao marxe

